
प्रहरी प्रधान कार्यालय





 केन्द्रीय अनुसन्धान व्यूरो, महाराजगन्ज
       ( पिलर-३ )
                                        (दण्डहिनता बिरुद्धको हाम्रो अभियान)
"नयाँ दिल्लीबाट उद्धार भई आएका युवतीहरू ओसार पसार गर्ने व्यक्ति पक्राउ"
घटना विवरण:-              
            मानब बेचबिखन तथा ओसार पसार गर्ने गिरोहले आर्थिक रूपमा विपन्न नेपाली युवतीहरूलाई आकर्षक रोजगारीको प्रलोभन देखाएर नेपालका बिभिन्न सिमा नाकाबाट भारतको नयाँ दिल्लीसम्म पुर्‍याई दुवई, कुवेत तथा इराकको कुर्दिस्तान पठाउन लागेको अवस्थामा २७ जना नेपाली युवतीहरुलाई मिति २०७२/०४/०५ गते भारतीय प्रहरीद्धारा नयाँ दिल्ली स्थित ईन्दिरा गान्धी अन्तराष्ट्रिय विमानस्थल तथा मिति २०७२/०४/०९, ( 25 July 2015) गते विभिन्न होटलहरूमा राखिरहेको अवस्थामा उद्दार गरीएको ।
           मिति २०७२/०४/१९ गते पीडितहरुलाई नेपाल फिर्ता ल्याई प्रारम्भिक सोधपुछ पश्चात तत्काल खुल्न आएका ४ (चार ) जना प्रतिवादीहरु (सुशिल भन्ने सुजिल राई, राज बाबु श्रेष्ठ, BK भन्ने सानु लामा र धन बहादुर भन्ने दान बहादुर क्षेत्री) लाई विभिन्न मिति र स्थानबाट पक्राउ गरी सम्मानित काठमाण्डौ जिल्ला अदालतमा मानव बेचबिखन तथा ओसार पसार एवं संगठित अपराध मुद्धा दायर गरीएकोमा सम्मानित काठमाण्डौ जिल्ला अदालतको आदेशले तत्काल केन्द्रीय कारागार जगनाथदेवलमा पुर्पक्षको लागि थुनामा गएको  ।            
          उल्लेखित मानव बेचबिखन तथा ओसार पसार एवं संगठित अपराध कसुरमा संलग्न रहेका मानिसहरुको यस ब्यूरोबाट खोजतलास भईरहेकोमा विशेष सुचनाको आधारमा यस व्यूरोबाट खटिईएको टोलीले उल्लेखीत कसुरहरुमा संलग्न जिल्ला सिन्धुपाल्चोक गुम्बा गा.वि.स वडा नं. ६ स्थायी घर भई हाल का.जि.का.म.न.पा. वडा नं.८ अत्तरखेल बस्ने बर्ष २७ को बिष्णु तामाङलाई मिति २०७४/०१/०८ गते का.जि. गोकर्णेश्वर न.पा.वडा नं.२ राईटारबाट पक्राउ गरि निजलाई प्रहरी हिरासतमा राख्न सम्मानित काठमाण्डौ जिल्ला अदालतबाट म्याद लिई मानब बेचबिखन तथा ओसार पसार एवं संगठित अपराध मुद्दामा अनुसन्धान कार्य भई रहेको ।     
         साथै मिति २०७२/११/१० गते जिल्ला सिन्धुपाल्चोक, गा.बि.स. बार्‍हबिसे बडा नं. ४ स्थायी घर भएकी परिवर्तित नाम काठमाण्डौ २६ सि.आई.वि. १५६ लाई भारतको नयाँ दिल्ली हुदै दुवई, कुवेत तथा इराकको कुर्दिस्तान पठाउन लागेको अवस्थामा काठमाण्डौबाट दिल्ली लैजाने क्रममा काठमाण्डौको नागढुङगाबाट उद्धार गरिएकोमा उल्लेखित पिडितलाई बिक्री गर्ने योजना तथा कार्यमा निज बिष्णु तामाङ समेत संलग्न रहेको भन्ने तत्काल जाहेरी समेत प्राप्त भएकोमा सो समेत उपर अनुसन्धान भईरहेको छ ।
कानुनी प्रावधान :- मानव बेचबिखन तथा ओसारपसार (नियन्त्रण) ऐन २०६४ को दफा ४ को उपदफा २ (क) अनुसार किन्ने वा बेच्ने उद्देश्यले मानिसलाई बिदेशमा लैजाने कसुर अपराध गर्ने मानिसलाई  सोही ऐनको दफा १५ (ङ) १ अनुसार दश बर्ष देखि पन्ध्र बर्ष सम्म कैद र पचास हजार रुपैया देखि एक लाख सम्म जरिवाना हुने कानुनी प्रावधान रहेको  छ । 
पक्राउ व्यक्तिको विवरण:-
1. नाम थर:- बिष्णु तामाङ
उमेर:- २७ बर्ष
स्थायी ठेगाना:- जिल्ला सिन्धुपाल्चोक गुम्बा गा.वि.स वडा नं. ६ 
हाल:-का.जि. गोकर्णेश्वर न.पा.वडा नं.८ अत्तरखेल ।
पक्राउ स्थान: का.जि. गोकर्णेश्वर न.पा.वडा नं.२ राईटार ।
पक्राउ मिति:- मिति २०७४/०१/०८ गते ।
भुमिका : दिल्लीमा बसेर बिदेश पठाउने सम्पुर्ण प्रक्रिया मिलाउने ।
मिति: २०७४/०१/११ गते              ( थप जानकारीको लागि प्र.उ.मीरा चौधरी-   ९८५१०९८४३१ )
प्रेस विज्ञप्ती





मिति : २०७४/०१/११ गते





।।








